
uppiborið og so nógvar sigrar 
sum Føroyameistararnir hava 
fingið í ár, so kennist tað altíð 
sum okkurt vantar í, fyri at 
liðini veruliga skulu óttast 
H71. Sigrarnir eru ofta við 
fáum málum, hóast teir eisini 
kennast tryggir, og hetta kann 
skjótt koma at kosta í hálv­
finalunum.

Tá er málúrtøkan avgerandi, 
og fáa Neistin revsa tey 
mistøk, sum ivaleyst fara 
at koma, so kann Neistin 
skjótt hótta. Ikki minst við 
teimum skaðum, sum valda í 
H71 í løtuni. Sunnudagin var 
eingin Elias Ellefsen á Skipa­
gøtu, eingin Leivur Morten­
sen, eingin Hans Kári Hansen, 
eingin Peter Krogh, og bert eitt 
evarska lítið sindur av Paula 
Mittún. Peter Krogh er farin 
niður á skúlabonk aftur, men 
verður eftir øllum at døma við 
í teimum steypadystum, sum 
resta í. So er spurningurin um 
at hann fær hildið støðið undir 
teimum umstøðunum.

Ráðandi steypavinnararnir 
skulu taka kjansirnar
At Neistin skuldi tapa ímóti 
Kyndli, hevur ivaleyst gjørt 
seg nakað inn á sjálvsálitið, 
men liðið vísti stóra styrki 
við at vinna á StÍF aftur. 
Í mun til liðið sum vann 

KÍF – H71 2 28-25 (17-11)
KÍF: Hans Eli Sigurbjørnsson 7, Nicklas Selvig 7, 
Atli L. Hammer 5, Hørður F. Sigþórsson 3, Andrias 
Nielsen 2, Jón Súni Kjærbæk 1, Rúni Joensen 1.
H71 2: Bogi Hansen 7, Boas Heinesen 5, 
Hallur Biskopstø 4, Sakaris A. Sakarisson 3, 
Tummas Sørensen 2, Sigmundur Nolsø 2, 
Sveinur Olafsson 1, Jóhan Hofgaard 1.

H71 – VÍF 24-23 (15-11)
H71: Pætur Thomsen 7, Vilhelm Poulsen 7, 
Pætur Mikkjalsson 4, Hilmar Leon Jakobsen 4, 
Niklas H. Hanusarson 1, Rúni V .Højgaard 1
VÍF: Hallur Arason 6, Sjúrður Olsen 6, 
Magnus Müller 9, Jóhan í Garðastovu 2.

Kyndil – Neistin 16-22 (5-9)
Kyndil: Natasja Hammer 6, Beinta L. Hansen 
6, Bára K. Hansen 2, Barbara Hammer 2
Neistin: Marjun Danberg 8, Stina Madsen 4, Gunnfríð 
Nólsoy 3, Fríða á Dunga 3, Bára Hansen 1, Brynja 
Høj 1, Anna Clementsen 1, Hjørdis Viðstein

StÍF – Kyndil 19-24 (10-11)
StÍF: Bjarni í Selvindi 5, Pætur Ó. Barclay 5, Sveinur 
Justinussen 3, Jóannes Prestá 3, Pætur Johansen 
1, Djóni J. Petersen 1, Steinar Prestá 1.
Kyndil: Tummas Pauli Hanusarson 7, Tróndur Wardum 
4, Kristoffur Bjørgvin 4, Ovi Lützen 3, Rógvi Dal 
Christiansen 2, Bartal Klein Olsen 2, Anders Risdal 2

Team Klaksvík  – Neistin26-35 (11-15)
Team Klaksvík: Jens Pauli Mohr 7, Sámal á 
Tjaldrafløtti 6, Ludvík Súnason 5, Vilhelm 
Vilhelmsen 3, Mortan Samson 2, Jan Eli Ragnarsson 
2, Kjartan á Gravarbø 1, Beinir Johannesen 1.
Neistin: Tróndur Mikkelsen 5, Rune Olsen 5, Jóhannes 
Bjørgvin 5, Gilli Holm 3, Julian Kragesteen 3, Hanus 
Árason 3, Teitur Magnusson 2, Jonn Rói Torfinsson 
2, Herbjørn Lava 1, Rókur Holm Joensen 1

H71 – StÍF 23-19 (11-10)
H71: Maria Weyhe 8, Marita Mortensen 
6, Eva Barba Arge 2, Sofie Søberg 2, Silja 
Sámalsdóttir 1, Karina Rubeksen 1, Durita 
Toftum 1, Christina Arge 1, Guðrið á Borg 1
StÍF: Haruka Gima 9, Karina Høgnesen 4, Ingibjørg 
Kass 3, Mao Otani 2, Yuika Kurimoto 1.

VB – VÍF 18-37 (8-19)
VB: Bára K. Mortensen 7, Rannvá Johannesen 3, Rebekka 
Godtfred 3, Slobodanka Bandobranski 2, Torgerð D. 
Suðuroy 1, Dajana Komenda 1, Durita K. Hjelm 1
VÍF: Durita C. Jojic 9, Agnas Olsen 6, Ró Nielsen 4, Heidi 
Maria Akselsen 4, Ingibjørg Olsen 4, Randi Virgarsdóttir, 
Lise Marie Evensen 3, Ivana Meinche 1, Helena í 
Skálum 1, Svanna Hjartvardsdóttir 1, Halla Hansen 1

Kyndil – Neistin 16-22 (5-9)
Kyndil: Natasja Hammer 6, Beinta L. Hansen 
6, Bára K. Hansen 2, Barbara Hammer 2
Neistin: Marjun Danberg 8, Stina Madsen 4, Gunnfríð 
Nólsoy 3, Fríða á Dunga 3, Bára Hansen 1, Brynja 
Høj 1, Anna Clementsen 1, Hjørdis Viðstein

Brádliga er alt vent á høvdið 
í kvinnuhondbóltinum í 
Føroyum. Meðan Neistin 
hevur siglt nakað aftan­
fyri hini trý ovastu í lands­
kappingini, kom brádliga 
ferð á skrúvuna fyri jól. 
Brennievnið er eitt betri og 
betri samanspælt lið, sum 
nú hevur fingið tilgongd av 
fleiri royndum leikarum. 
Neistaverjan hevur verið 
góð alt kappingarárið, men 
við Marjun Danberg og 
Brynju Høj í miðverjuni, 
hevur tað gingið upp aftur 
betri.

Í landskappingini eydn­
aðist tað at vinna á bæði 
H71 beint fyri jól og Kyndli 
stutt eftir nýggjár, og nú 

eydnaðist tað aftur at basa 
Kyndli.

Og lyklaleikarin var eyð­
sýndur: Marjun Danberg 
stóð stinn í verjuni og í álopi­
num var hon drívmegin allan 
dystin. Kyndil kláraði ikki at 
standa ímóti trýstinum frá 
Marjuni Danberg, tá ið hon 
kom í ferð og slapp fram 
við kyndilsverjuni ferð eftir 
ferð. Bakkurin endaði á átta 
málum og einari rúgvu av 
uppleggum - og var rætt 
og slætt munurin ímillum 
Neistan og Kyndil henda 
dagin. Nú skal Neistin venja 
seg við at vera favorittur 
aftur. Fyrst ímóti H71 í hálv­
finalunum.

Tað mundu vera tey fæstu, 
sum væntaðu at Kyndil fór 
at vinna sín bólk framman­
fyri Neistan og StÍF.

Í landskappingini var 
tað ikki eydnast at vinna á 
hesum báðum liðum í tveim­
um royndum í part.

Kyndil skuldi leygardagin 
bara ikki tapa við fýra mál­
um á Skála, men tað mundi 
ikki vera sum at siga tað. 
Seinast Kyndilsmenn vóru 
á Skála máttu teir heim við 
lemjandi 39-29 tapi.

Leygardagin vóru tey 39 
StÍF-málini minkaði niður í 
19.

Og í Kyndilsmálinum 
mundi Tórður Guttesen 
hava framt fleiri bjargingar 
enn so. Gaman í tóktist StÍF-
álopið ikki eins orkumikið 

og í áðurnevnda dysti, men 
møguleikarnir komu kortini 
ímóti Kyndilsmálinum. 
Tórður Guttesen loyvdi 
teimum bara ikki inn.

Málverjin, sum mundi 
kenna tað sum eitt stórt 
vónbrot at ikki vera á 
landsliðnum í januar, tók 
fyrst pippið frá brotskasts­
skjúttunum hjá StÍF, síðani 
langskjúttunum og so eisini 
fríu skjótáleyparunum.

Tórður var møguliga besti 
leikari í steypakappingini í 
fjør yvirhøvur – Í løtuni er 
hann ikki langt frá hesum 
støði, og hondbóltsáhugaði 
kunnu bert gleða seg til 
dystin ímillum Tórð og 
Mladen Mjerimacka í hálv­
finalunum.

Leikarin hesa vikuna:

Leikarin hesa vikuna:

Bólkur 2:

Bólkur 2:

Bólkur 1:

Bólkur 1:

Faxe Kondi-kappingin, KVINNUR
Marjun Danberg – Neistin

Faxe Kondi-kappingin, KVINNUR
Tórður Guttesen – Kyndil

HONDBÓLTUR

Hesi hittast í 
hálvfinalunum 
hjá bæði monnum 
og kvinnum
H71 – Neistin
VÍF - Kyndil

Durita C. Jojic og VÍF vilja hevna steypafinaluna í fjør ímóti Kyndli

steypakappingina í fjør, er 
Neistin uttan Trónd Krage­
steen og Rasmus Søby. Báðir 
lyklaleikararnir eru skaddir, og 
nú standa teir sum venjari og 
hjálparvenjari.

Avloysararnir á vøllinum eru 
eisini ráðandi steypavinnarar 
– frá dreingjum 18 í fjør. 
Bakk-ketan hjá Neistanum er 

aloftast beint omanfyri 18 ár 
í miðal, veingirnir kunnu vera 
eins ungir – og allir tykjast at 
gerast betri og betri fyri hvønn 
dyst.

Alt gongur við einari øgilig­
ari ferð og kjansirnir fara at 
koma ímóti H71. Ungu neista­
menninir skulu bert vera nóg 
frekir at taka av.

Hilmar Leon Jakobsen og H71 
hava skaðar og avboð at dragast 
við áðrenn hálvfinalurnar


